Հավելված N 3 
Կապան համայնքի ավագանու 
2021 թվականի հունիսի 03-ի 
թիվ  51 -Ա որոշման
Հ Ա Յ Տ
 
Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների
 
	Ծրագրի անվանումը
	ՀՀ Սյունիքի մարզի Կապան համայնքի Աճանան գյուղի ոռոգման համակարգի վերակառուցում

	Մարզ
	Սյունիքի մարզ

	Համայնքը /համայնքները
	Կապան /մարզկենտրոն/, գյուղական բնակավայրեր՝ Ագարակ, Աղվանի, Աճանան, Անտառաշատ, Առաջաձոր, Արծվանիկ, Գեղանուշ, Գոմարան, Դավիթ Բեկ, Եղեգ, Եղվարդ, Խդրանց, Ծավ, Շիշկերտ, Կաղնուտ, Ձորաստան, Ճակատեն, Ներքին Խոտանան, Ներքին Հանդ, Նորաշենիկ, Շիկահող, Շրվենանց, Չափնի, Սևաքար, Սյունիք, Բարգուշատ, Դիցմայրի, Խորձոր, Սզնակ, Սրաշեն, Վանեք, Վարդավանք, Վերին Խոտանան, Տանձավեր, Տավրուս, Ուժանիս, Օխտար:

	Համայնքի /բնակավայրի հեռավորությունը մայրաքաղաք Երևանից, ինչպես նաև մարզկենտրոնից
	Կապանը մարզկենտրոն է， հեռավորությունը մայրաքաղաքից՝ 316 կմ
Աճանան բնակավայր՝ Երևանից 317 կմ, Կապանից՝ 13 կմ

	Համայնքի /բնակավայրի բնակչությունը
	Կապան համայնք – 44569 /01․01․2021թ․դրությամբ/
Աճանան  բնակավայր – 228

	Սահմանամերձ, բարձր լեռնային համայնք /բնակավայրի
	Համաձայն ՀՀ կառավարության 1998 թվականի նոյեմբերի 17-ի «ՀՀ սահմանամերձ համայնքների ցանկը հաստատելու մասին»  N 713 որոշման թիվ 1 հավելվածով հաստատված ցանկի， Կապան համայնքը հանդիսանում է սահմանամերձ:

	Համայնքի գլխավոր հատակագծի առկայություն
	Այո:
Կապան քաղաքային համայնքի գլխավոր հատակագիծը հաստատվել է 2006թ․ նոյեմբերի 30-ի N 1729-Ն ՀՀ Կառավարության որոշմամբ։ Իսկ 2015թ․  հոկտեմբերի 8-ին  Կապան համայնքի ավագանու N 68-Ա որոշմամբ հաստատվել են գլխավոր հատակագծում կատարված փոփոխությունները։ Կապան համայնքի ավագանին 2021 թվականի մարտի 17-ին հաստատել է Հայաստանի Հանրապետության Սյունիքի մարզի Սյունիք 1 միկրոռեգիոնալ մակարդակի համակցված տարածական պլանավորման փաստաթղթերի Կապան համայնքի Ագարակ, Աղվանի, Աճանան, Անտառաշատ, Առաջաձոր, Արծվանիկ, Գեղանուշ, Գոմարան, Դավիթ Բեկ, Եղեգ, Եղվարդ, Ուժանիս, Խդրանց, Ծավ, Շիշկերտ, Կաղնուտ, Ձորաստան, Ճակատեն, Ներքին Խոտանան, Ներքին Հանդ, Նորաշենիկ, Շիկահող, Շրվենանց, Չափնի, Սևաքար, Սյունիք, Դիցմայրի, Խորձոր, Սզնակ, Բարգուշատ, Սրաշեն, Վանեք, Վարդավանք, Վերին Խոտանան, Տանձավեր, Տավրուս, Օխտար բնակավայրերի գլխավոր հատակագծերի նախագծերը /գոտևորման նախագծերը/ և Կապան քաղաքի գլխավոր հատակագծի լրամշակված տարբերակի նախագծերը /գոտևորման նախագծերը/ հաստատելու մասին թիվ 31-Ա որոշումը։

	Համայնքի բնակավայրի ենթակառուցվածքների վերաբերյալ հակիրճ տեղեկատվություն՝ հստակ նշելով՝


- ջրամատակարարման և ջրահեռացման համակարգից օգտվող համայնքի բնակչության տոկոսը և ջրամատակարարման տևողությունը,




- գազամատակարարման համակարգից օգտվող համայնքի բնակչության տոկոսը,

- ոռոգման համակարգից օգտվող բնակչության տոկոսը և համայնքում գյուղատնտեսական հողերից ոռոգվող հողատարածքների տոկոսը,


- լուսավորության համակարգի առկայությամբ փողոցների տոկոսը՝ համայնքի ընդհանուր փողոցների մեջ և նշել էներգախնայող և ԼԵԴ լուսավորություն է, թե ոչ
	Կապան /բացառությամբ 1 թաղամաս/, Աճանան և Սյունիք բնակավայրերի ջրամատակարարումն իրականացվում է «Վեոլիա Ջուր» ՓԲԸ-ի կողմից։ Կապան համայնքի բնակչության 85,5 %-ի /կամ քաղաքի բնակչության 99,3%/ ջրամատակարարումն իրականացվում է շուրջօրյա։ Գյուղական բնակավայրերում ջրամատակարարումը կախված է տարվա եղանակից, սակավաջուր ամիսներին կամ երաշտի ժամանակ ջուր են ստանում օրական մինչև 4 ժամ, կան առանձին գյուղեր, որոնք խմելու ջրի խնդիր ունեն։ 2020 թվականին սուբվենցայի ծրագրով մեկնարկել է «Կապան համայնքի Եղվարդ գյուղի խմելու ջրագծի կառուցում և Ագարակ գյուղի ջրագծի վերանորոգում ու ՕԿՋ-ի կառուցում, խմելու ջրի ներքին ցանցի կառուցում» ծրագիրը, որը նախատեսվում է ավարտել 2021 թվականի հունիսին։ Եվս երեք գյուղերի խմելու ջրագծերի և ՕԿՋ-ների կառուցման համար  2021 թվականին Կապան համայնքը դիմել է համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի։  
Կապան քաղաքի ջրահեռացումը հիմնականում կենտրոնացված է,  իրականացվում է «Վեոլիա Ջուր» ՓԲԸ-ի կողմից, այսինքն բնակչության ≈ 85 % օգտվում է կենտրոնացված ջրահեռացումից, գյուղերում ջրահեռացումը կենտրոնացված չէ, յուրաքանչյուրն իր համար լուծում է գտել։  

Կապան /բացառությամբ 3 թաղամաս/, Աճանան, Սյունիք և Սզնակ բնակավայրերի բնակչության կամ  համայնքի բնակչության 87,7%-ի համար ստեղծված են գազամատակարարումից օգտվելու պայմաններ։ 


 Կապան համայնքում ոռոգման համակարգից օգտվելու հնարավորություն առկա է դրա անհրաժեշտությունն ունեցող բնակչության 23,2 % բնակչության մոտ։ Մնացած բնակչությունը աղբյուրից կամ գետից սեփական միջոցներով ոռոգման ջուր է անցկացրել։ 
Կապան համայնքում ոռոգման ենթակա գյուղատնտեսական /առանց արոտ, խոտհարք և այլ/ նշանակության հողերը կազմում են 4648,46 հա, որից փաստացի ոռոգվում են 490,7 հա, այսինքն՝ 10,56 %-ը։
Փողոցային լուսավորության համակարգ առկա է Կապան քաղաքի 96,2 % փողոցներում։ Կապան քաղաքի լուսավորությունը ամբողջությամբ LED լուսավորություն է։ Բոլոր գյուղական բնակավայրերում արդեն անցել են LED լուսավորության, բացառությամբ 7 գյուղերի, որտեղ տեղադրվել են 190 հատ արևային պրոժեկտորներ։

	Ծրագրի ընդհանուր նկարագրությունը և դրա իրականացման անհրաժեշտությունը
	Ծրագրով նախատեսվում է լուծել Աճանան բնակավայրի ոռոգման համակարգի վերակառուցման խնդիրը։
 Ծրագիրն իրականացնելու համար անհրաժեշտ է․
· Հողային աշխատանքներ
· Ջրամբարի կառուցում
· Ոռոգման ջրագծի կառուցում  
· Բաշխիչ ցանցի վերակառուցում
Ներկա պահին Աճանան բնակավայրի 71 տնային տնտեսությունները չունեն ոռոգման համակարգ, խմելու ջրով ոռոգվում են տնամերձ հողամասերի չնչին մասը։ 
Նախագծի նպատակն է դեպի Սյունիք տանող Փ-500 մմ ոռոգման ջրատարից Փ-100 մմ խողովակով սնել գյուղի բարձրադիր մասում տեղադրվող 500 խոր․մ ծավալով ջրամբարը, որից ջուրը ինքնահոս տրվում է բաշխիչ ցանցին՝ տնամերձ հողամասերի ոռոգման համար։
Ջրամբարը ստորգետնյա ուղղանկյուն ե/բ կառույց է, իր գերլցման, դատարկող և հեռացնող խողովակաշարերով։
Գյուղի տարբեր մասերում նախատեսվում են բաժանարար հորեր այնպես, որ յուրաքանչյուր բաժանարարից դուրս գան 11-15 հատ ջրագծերի ճյուղեր՝ դեպի տնամերձ հողամասեր։
Յուրաքանչյուր բաժանարար սնվում է Փ-100 մմ խողովակով, նախատեսված է կոլեկտոր, որին միանում են տնամերձ հողամասեր գնացող ջրագծերը իրենց փակող և կարգավորող փականներով։
Շինարարական աշխատանքները նախատեսվում է իրականացնել ոռոգման սեզոնից դուրս։ 
Աճանանի բնակիչների թիվը՝ 228 մարդ։

	Ծրագրի ակնկալվող արդյունքները, որոնց միջոցով պետք է հասնել ծրագրի իրականացման նպատակին
	Ծրագրի իրականացման արդյունքում կլուծվի Աճանան բնակավայրի 71 տնտեսության համար կարևոր ոռոգման ջրով ապահովելու խնդիրը։  Ծրագիրը համապատասխանում է համայնքի 2019-2023թթ զարգացման պլանին, ներառված է Կապան համայնքի 2021 թվականի տարեկան աշխատանքային պլանում։ Ե՛վ հնգամյա զարգացման ծրագիրը, և՛ տարեկան աշխատանքային պլանը ունեցել են հանրային քննարկումներ և հաստատվել են համայնքի ավագանու կողմից։ Կապան համայնքի 2021 թվականի տարեկան բյուջեի և տարեկան աշխատանքային պլանի հանրային քննարկմանը Աճանան գյուղի ոռոգման համակարգի վերակառուցման ծրագիրը՝ որպես սուբվենցիային ներկայացվող ծրագիր,  ներկայացվել է հանրությանը և արժանացել դրական արձագանքի։ 

	Ծրագրի արդյունքներին հասնելու գործողությունները և միջոցառումները
	· Համապատասխան ուսումնասիրություններ, չափումներ, նախնական հաշվարկների կատարում /կատարված է, մինչև 2021 թվականի հունվարի 20/:
· Տեխնիկական բնութագրերի կազմում / կատարված է, մինչև 2021 թվականի հունվարի 20/։ 
· Նախագծանախահաշվային փաստաթղթերի պատվիրում /կատարված է, մինչև 2021 թվականի ապրիլ-մայիս/:
· Նորոգման աշխատանքների համար  մրցույթի հայտարարում, արդյունքների ամփոփում, պայմանագրի կնքում /մինչև 2021 թվականի սեպտեմբեր/: 
· Աշխատանքների իրականացում և ֆինանսավորում ըստ փուլերի /մինչև 2022 թվականի հուլիսի 1/:
Շինարարական աշխատանքներ՝ Աճանան բնակավայրի ոռոգման համակարգի վերակառուցում
· Հողային աշխատանքների իրականացում 
· Նոր ե/բ ջրամբարի կառուցում  - 500խոր․մ
· Ջրատարը իրականացնել  Փ-100մմ տրամագծով պողպատե էլեկտրաեռակցվող խողովակներով 
· Պողպատե խողովակների ուժեղ հակակոռոզիոն մեկուսացում
· Ջրամբարի հեռացնող խողովակի վրա նախատեսել փականային հոր՝  բաժանարարներին սնող գծերի միացման համար
· Բաշխիչ ցանցը նախատեսել պոլիէթիլենային ճնշումային խողովակներից
· Գյուղի տարբեր մասերում նախատեսել բաժանարար հորեր՝ յուրաքանչյուր բաժանարարից դուրս եկող 11-15 հատ ճյուղով
· Յուրաքանչյուր բաժանարարի սնման համար նախատեսել Փ-100մմ տրամագծով խողովակ
· Նախատեսել կոլեկտոր՝ տնամերձեր տանող գծերը փակող և կարգավորող փականներով

· Վերահսկողություն, կատարված աշխատանքների ընդունում /մինչև 2022 թվականի հուլիսի 1/:
Նախատեսվում է իրականացնել 164082,4 հազար դրամի շինարարական աշխատանքներ, այդ թվում՝ տեխնիկական հսկողությունը՝ 2398,384 հազար դրամ, հեղինակային  հսկողությունը՝ 959,346 հազար դրամ։ 
Ընդհանուրը՝ 164082,4 հազար դրամ։

	Ծրագրի իրականացման արդյունքում համայնքին սեփականության իրավունքով պատկանող հիմնական միջոցների արժեքի ավելացում բացառությամբ բազմաբնակարան շենքերի ընդհանուր բաժնային սեփականության գույքի
	
Ծրագրով նախատեսվում է վերակառուցել Կապան համայնքին սեփականության իրավունքով պատկանող՝ Աճանան բնակավայրի ոռոգման համակարգը։ 
Նախատեսվող աշխատանքները կապիտալ բնույթի են։ 

	Ծրագրի ազդեցությունը համայնքի և շահառուների վրա
	Ծրագրի ուղղակի շահառուներ են հանդիսանում Աճանան բնակավայրի 228 բնակիչ։ Ծրագրի արդյունքում 71 տնտեսություն կապահովվի կայուն ջրամատակարարմամբ, հոսակորուստները կհասցվեն նվազագույնի, կբարելավվի գյուղատնտեսական արտադրողականությունը։ Գյուղում կներդրվի ջրի ծախսի հաշվարկի համակարգ։ 

	Նշել ծրագրի իրականացման ընթացքում ստեղծվող ժամանակավոր և հիմնական աշխատատեղերի քանակը և դրանց նկարագրությունը
	Ծրագրի իրականացման արդյունքում հիմնական աշխատատեղ չի ստեղծվի։ 
Ոռոգման համակարգի վերակառուցման շինարարական աշխատանքների իրականացման ընթացքում կստեղծվեն հետևյալ ժամանակավար աշխատատեղերը․
Աճանան բնակավայրի աշխատանքներ – ընդամենը 10 բանվոր   /խողովակաշարերի, ջրամբարի կառուցման, բաշխիչ ցանցի վերակառուցման և հողային աշխատանքներին օժանդակելու համար/։

	Համայնքի նախորդ տարվա բյուջեն և բյուջեի կատարողականը
	Նախորդ տարվա բյուջեն` 2 245 795,1 հազար դրամ.
                                                                   հազար դրամ
	 
	Պլանը
	Փաստացին
	Տոկոսը

	Ընդամենը՝ համայնքի բյուջեի եկամուտները
այդ թվում՝
	 2245795,1
	 2346946,5
	104,5 

	-Վարչական բյուջեի եկամուտներ, որից՝
	 1964605,3
	2069180,8 
	105,3 

	- Սեփական եկամուտներ
	 602349,2
	705192,6 
	117,1 

	-Ֆոնդային բյուջեի եկամուտներ
	 368226,6
	364802,4 
	99,1 

	Ընդամենը՝ համայնքի բյուջեի ծախսեր,
որից՝
	 2461077,7
	1990702,6 
	80,9 

	- Վարչական բյուջեի ծախսեր
	 1989555,9
	1826317,4 
	91,8 

	-Ֆոնդային բյուջեի ծախսեր
	 558558,6
	251422,0 
	45,0 

	Համայնքի ֆոնդային բյուջեի փաստացի ծախսերը, որից՝
	 581759,6
	283113,8 
	48,7 

	- Տրանսպորտ
	 91640,0
	20071,0 
	21,9 

	- փողոցային լուսավորություն
	 1600,0
	1580,0 
	98,8 

	- գյուղատնտեսություն
	 3000,0
	700,0 
	23,3 

	-Շրջակա միջավայրի պաշտպանություն
	16438,4 
	15092,9 
	91,8 

	-Բնակարանային շինարարություն
	 232791,4
	158091,5 
	68,0 

	-Ընդհանուր բնույթի հանրային ծառայություններ
	58726,1
	11389,8
	19,4

	-Հանգիստ, մշակույթ և կրոն
	624,0
	624,0
	100

	-Նախադպրոցական կրթություն
	90616,7
	22315,3
	24,6

	-Արտադրպրոցական դաստիարակություն
	81390,0
	48667,9
	59,8

	-Սոցիալական պաշտպանություն
	 4932,0
	4581,4 
	92,9 




	Համայնքի ընթացիկ տարվա բյուջեն
	2 745 641,5 հազար դրամ.
                                                                      հազար դրամ 
	 
	Պլանը

	Ընդամենը՝ համայնքի բյուջեի եկամուտների պլանավորում
այդ թվում՝
	2745641,5

	- Վարչական բյուջեի եկամուտներ, որից՝
	 2260504,7

	- սեփական եկամուտներ
	 715214,5

	- Ֆոնդային բյուջեի եկամուտներ
	 513353,2

	Ընդամենը՝ համայնքի բյուջեի ծախսեր,
որից՝
	 3262986,3

	- Վարչական բյուջեի ծախսեր
	 2260504,7

	-Ֆոնդային բյուջեի ծախսեր
	 1030698,0

	Համայնքի ֆոնդային բյուջեի պլանավորված ծախսերը, որից՝
	1061418,0

	-Ընդհանուր բնույթի հանրային ծառայություններ
	 35717,0

	-Տրանսպորտ
	 468379,0

	-Աղբահանություն
	93155,2

	-Բնակարանային շինարարություն և կոմունալ ծառայություն
	 238453,8

	-Հանգիստ, մշակույթ և կրոն
	 88550,0

	-Կրթություն
	 137163,0




	Համայնքի ընթացիկ տարվա բյուջեի նախագծով կանխատեսվող բյուջետային մուտքերի (ներառյալ ֆինանսական համահարթեցման դոտացիայի գծով կանխատեսվող մուտքերը) հաշվին նշված ծրագրի իրականացման անհնարինության հիմնավորումը (համապատասխան հաշվարկներով
	Համայնքի ընթացիկ տարվա բյուջեի նախագծով կանխատեսվող բյուջետային մուտքերի /ներառյալ ֆինանսական համահարթեցման դոտացիայի գծով կանխատեսվող մուտքերը/ հաշվին նշված ծրագիրը  հնարավոր չէ իրականացնել， քանի որ բյուջետային մուտքերն ուղղվում են Կապանի համայնքապետարանի և ենթակա 33 համայնքային ոչ առևտրային կազմակերպությունների պահպանմանը /այդ թվում՝ աշխատավարձերի վճարում/ և համայնքի մյուս պարտադիր խնդիրների լուծմանը: 
Կապան համայնքի 2021 թվականի բյուջեի ֆոնդային մասը կազմում է 1137216,6 հազար դրամ, որից 47200,0 հազար դրամ կհատկացվի «Պահպանվող տարածքների աջակցման ծրագիր-Հայաստան» ծրագրի կողմից ջրցան մեքենայի ձեռք բերման համար և 528,0 հազար դրամը՝ նույն ծրագրի կողմից Ձորաստանի բնակավայրի համար գյուղատնտեսական մեքենա-սարքավորումների ձեռք բերման համար, 10000, 0 հազար դրամը՝ վերելակների վերանորոգման համար, 37022,0 հազար դրամը՝ Վաչագան գետի հունի վրա ջրավազանի կառուցում, 74791,4 հազար դրամը՝  ճանապարհների վերանորոգման համար (2020թ․երկարաձգված սուբվենցիայի ծրագիր), 43864,2 հազար դրամը՝ ՆՈՒՀ-երի/Կապանի թիվ 8 ՆՈՒՀ, Դավիթ Բեկ և Վարդավանք բնակավայրերի ՆՈՒՀ-եր/ վերանորոգման համար (2020թ․երկարաձգված սուբվենցիայի ծրագիր), 107080,9 հազար դրամը՝ հասարակական շենքերի /ՔԿԱԳ գրասենյակ, արվեստի թանգարան, Ձորք թաղամասի ակումբ-գրադարան/ նորոգման համար (2020թ․երկարաձգված սուբվենցիայի ծրագիր), 33390,0 հազար դրամը՝ Եղվարդ գյուղի խմելու ջրագծի կառուցում և Ագարակ գյուղի ջրագծի վերանորոգում և ՕԿՋ-ի կառուցում (2020թ․երկարաձգված սուբվենցիայի ծրագիր), 15434,0 հազար դրամը՝ տանիքների վերանորոգման համար (2020թ․երկարաձգված սուբվենցիայի ծրագիր) , 158000, 0 հազար դրամ կտրամադրվի «Չաարատ Կապան» ՓԲԸ-ի կողմից, որից՝ 38000,0 հազար դրամը՝ «Կապանի թիվ 1 դպրոցի Դ մասնաշենքը ՆՈՒՀ-ի վերակառուցման և կահավորման» ծրագրի իրականացման համար, 120000,0 հազար դրամը՝ Գեղանուշ բնակավայր տանող ճանապարհի վերանորոգման  և Արցախից տեղահանվածների համար տների ձեռքբերման համար, 2000,0 հազար դրամը՝ բազմաբնակարան բնակելի շենքերի նկուղային հարկերի նախագծանախահաշվային փաստաթղթերի կազման համար։ 

Հաշվի առնելով ՀՀ կառավարության՝ համայնքների և սոցիալական և տնտեսական ենթակառուցվածքների զարգացմանն ուղղված սուբվենցիայի ծրագրերը համաֆինանսավորելու պատրաստակամությունը, համայնքի բյուջեից սուբվենցիայի ծրագրերի 5 հայտերի համայնքի 1159844,176 հազար դրամի մասնաբաժնի համաֆինանսավորմանը կուղղվի տարեսկզբի ազատ մնացորդ՝ 314 513,276 հազար դրամ, պահուստային ֆոնդ՝ 473 330,9 հազար դրամ, Զանգեզուրի պղնձամոլիբդենային կոմբինատ ՓԲ ընկերություն՝ 300 000,0 հազար դրամ /ձեռքբերված պայմանավորվածության համաձայն/ և 72000,0 հազար դրամ /կնքված հուշագրի համաձայն/։

	Ծրագրի ընդհանուր բյուջեն, այդ թվում՝









- շինարարական օբյեկտների նախագծման արժեքը -դրամ,
- նախագծանախահաշվային փաստաթղթերի պետական փորձաքննության ծառայության արժեքը՝ դրամ,
- տեխնիկական հսկողության ծառայությունների արժեքը՝ 2 398 384 դրամ,

- հեղինակային հսկողության ծառայությունների արժեքը՝     
959 346  դրամ։
	164 082 400 դրամ (100%)
2021թ․ծախսը կազմում  է 82 041 200 դրամ

2022թ․ծախսը կազմում է 82 041 200 դրամ  

Ծրագրի ընդհանուր բյուջեի համար հիմք են հանդիսացել նախագծանախահաշվային փաստաթղթեր կազմելու համար լիցենզիա ունեցող ընկերության կողմից կազմված նախագծանախահաշվային փաստաթղթերը։ Համապատասխան լիցենզիա ունեցող ընկերության կողմից իրականացված փորձաքննությամբ երաշխավորված է ՀՀ Սյունիքի մարզի Կապան համայնքի Աճանան գյուղի ոռոգման համակարգի վերակառուցում նախագծանախահաշվային փաստաթղթերի համապատասխանությունը Հայաստանի Հանրապետության օրենսդրության և նորմատիվատեխնիկական փաստաթղթերի պարտադիր պահանջներին։ 






 2 398 384 ՀՀ դրամ,




 959 346 ՀՀ դրամ։ 


	Համայնքի կողմից ներդրվող մասնաբաժնի չափը
	49 224 720  դրամ (30 %)

	Այլ ներդրողներ
	Այլ ներդրողներ չկան

	Ծրագրի իրականացման տևողությունը
	Սկիզբը  01.09.2021թ. Տևողությունը 9 ամիս

	Ծրագրի ծախսերը
	 Համաձայն նախնական հաշվարկների և ուսումնասիրությունների Կապան համայնքի Աճանան բնակավայրի ոռոգման համակարգի վերակառուցման աշխատանքների գումարը կազմում է  164 082,4 հազար դրամ, այդ թվում՝ տեխնիկական հսկողությունը՝ 2 398,384 հազար դրամ, հեղինակային  հսկողությունը՝ 959,346 հազար դրամ։ 
Ընդհանուրը՝ 164 082,4 հազար դրամ։  

	Ամսաթիվ
	Հայտը նախնական ներկայացվել է 09 մարտ 2021թ։ 
Ամբողջական հայտը ներկայացվել է 04 հունիսի 2021թ։


[bookmark: _GoBack]  Այլ տեղեկություններ ծրագրի մասին (նշել  այն լրացուցիչ հանգամանքները, որոնք կարող են ցույց տալ ծրագրի կարևորությունը, ակնկալվող արդյունքների ազդեցությունը  համայնքի և տարածաշրջանի զարգացման վրա, այլ հանգամանքներ, որոնք կարող են հաշվի առնվել ծրագիրը գնահատելու ընթացքում):
Համայնքի տնտեսական պատասխանատու         
Հեռախոսահամարը, էլեկտրոնային փոստը
Հասմիկ Ղոնյան， +374 94 31 41 51， hasmikghonyan@gmail.com

